
შპს „მ.გ.ტ.“-ს დირექტორს
ბატონ დავით ჩიხლაძეს

მის: ქ. ჭიათურა, საჩხერის გზატკეცილი N 10

ბატონო დავით,

საქართველოს გარემოს დაცვისა და სოფლის მეურნეობის სამინისტრომ განიხილა 
გარემოსდაცვითი გადაწყვეტილების მიღების მიზნით წარმოდგენილი თქვენი №14749 
განცხადება, რომელიც ეხება  ქ. ჭიათურაში, შპს ,,მ.გ.ტ."-ს მანგანუმის მადნის 
გამამდიდრებელი საწარმოს ექსპლუატაციის პირობების ცვლილებას (წარმადობის 
გაზრდა) და გაცნობებთ შემდეგს:

 გზშ-ის ანგარიშის მომზადებისათვის საჭირო კვლევების, მოსაპოვებელი და 
შესასწავლი ინფორმაციის ჩამონათვალში (ცხრილი 8.1) მითითებულია, რომ 
პროექტის ცვლილების საჭიროების დასაბუთება მოცემულია გზშ-ის ანგარიშის 
თავში 2.1, თუმცა, არც აღნიშნული თავი და არც გზშ-ის ანგარიში აღნიშნულ 
დასაბუთებას არ მოიცავს;

 საწარმოს გენგეგმაზე (გვ. 14) წარმოდგენილი უნდა იყოს ატმოსფერულ ჰაერში 
მავნე ნივთიერებათა გაფრქვევის წყაროები;

 საწარმოს საქმიანობის სპეციფიკიდან გამომდინარე, წარმოდგენილი უნდა იყოს 
მადნის გამდიდრების მატერიალური ბალანსი;

 გზშ-ის ანგარიშის მიხედვით (გვ. 18), მაქსიმალური დატვირთვის პირობებში 
საწარმო გადაამუშავებს 10 მ3/სთ მოცულობის ნედლეულს. აღნიშნულის 
გათვალისწინებით, სამუშაო რეჟიმის შესაბამისად (წელიწადში 330 დღე, 8 
საათიანი სამუშაო გრაფიკი) დაზუსტებას საჭიროებს ანგარიშში განხილული  
საწარმოს წლიური  წარმადობა (96 000 ტონა);

 გზშ-ის ანგარიშში არ არის წარმოდგენილი მანგანუმის მადნის და მზა 
პროდუქციის ტრანსპორტირების მარშრუტი და სქემა; ატმოსფერულ ჰაერზე 
ტრანსპორტირებით გამოწვეული ზემოქმედების შერბილების მიზნით, 



დოკუმენტში განხილულ უნდა იყოს ნედლეულის/პროდუქციის სარკინიგზო 
ხაზით ტრანსპორტირების საკითხი;

 გზშ-ის ანგარიშის მიხედვით (გვ. 15) საწარმო გეგმავს სამკამერიანი მექანიკური 
სალექარის მოწყობას (რეკონსტრუქციას), რომლის მოცულობა იქნება 403 მ3. 
ასევე გზშ-ის ანგარიშში (გვ. 18) მითითებულია, რომ დღეისათვის არსებული 
სალექარის მოცულობა შეადგენს 403 მ3-ს. დოკუმენტში გვ. 20-ზე 
მითითებულია, რომ ტერიტორიაზე იგეგმება 315 მ3 მოცულობის სალექარის 
დამონტაჟება. აღნიშნულის გათვალისწინებით, დაზუსტებას საჭიროებს 
ტერიტორიაზე უკვე არსებული  სალექარის მოცულობა და კამერების 
რაოდენობა და დაგეგმილი რეკონსტრუქციის შედეგად მიღებული სალექარის 
მოცულობა; 

 გზშ-ის ანგარიშის მიხედვით (გვ. 19), ნალექიან პერიოდებში საწარმოს 
ფუნქციონირება მნიშვნელოვნად შეიზღუდება. შესაბამისად, წყლის 
მაქსიმალურ რაოდენობად აღებული იქნა მოხმარებული წყლის რაოდენობა, 
ანუ მაქსიმუმ 24 მ3/სთ. დაზუსტებას საჭიროებს, ,,მნიშვნელოვანი შეზღუდვის 
პერიოდში” ტერიტორიაზე წარმოქმნილი საწარმოო ჩამდინარე და ამავე დროს 
სანიაღვრე წყლების რაოდენობა;

 გზშ-ის ანგარიშის თანახმად, შპს „მ.გ.ტ.“-ს მიერ დაგეგმილია საწარმოს 
წარმადობა გაიზარდოს ამჟამად არსებული 11 000 ტ/წელ-დან, 96 000 ტ/წელ-
მდე, რაც გულისხმობს წარმადობის დაახლოებით 8.7-ჯერ ზრდას. არსებული 
პრაქტიკის და მდინარე ყვირილას დაბინძურების გათვალისწინებით, 
აღნიშნული ტიპის სალექარი (რომლის რეკონსტრუქციის საკითხიც ასევე 
დასაზუსტებელია) ვერ უზრუნველყოფს საწარმოო-ჩამდინარე წყლების 
სათანადო გაწმენდას და შესაბამისად წარმადობის ზრდის მასშტაბიდან 
გამომდინარე, მნიშვნელოვანია გაზრდილი   წარმადობის გათვალისწინებით  
წარმოდგენილ იქნას გამწმენდი სისტემის ალტერნატივა;

 გზშ-ის ანგარიშის მიხედვით, საქმიანობის სპეციფიკიდან გამომდინარე, 
საწარმოო ნარჩენებიდან პირველ რიგში აღსანიშნავია მანგანუმის მადნის 
გამდიდრების პროცესში წარმოქმნილი საწარმოო ნარჩენები, კერძოდ, ფუჭი 
ქანები (კუდები), შუალედური პროდუქტი და შლამი. ანგარიშის მიხედვით, 
შუალედური პროდუქტებისა და კუდების გატანა მოხდება მანგანუმის მადნის 
მოპოვების კარიერებზე, დამუშავებული კარიერების ქვედა ფენების 
შესავსებად. აღნიშნული ნარჩენების მართვა ხორციელდება შპს „ჯორჯიან 
მანგანეზთან“ ერთად. გზშ-ის ანგარიში არ მოიცავს ინფორმაციას რამდენი ხნის 
განმავლობაში იქნება დასაწყობებული ნარჩენები და რა რაოდენობის 
ნარჩენების დროებითი შენახვა იგეგმება საპროექტო ტერიტორიაზე, სანამ შპს 
,,ჯორჯიან მანგანეზი” უზრუნველყოფს აღნიშნული ნარჩენების გატანას 
შემდგომი მართვის მიზნით. იმ შემთხვევაში, თუ ნარჩენების დასაწყობება არ 
ხდება საწარმოს ტერიტორიაზე, წარმოდგენილი უნდა იყოს ინფორმაცია მათი 
დროებითი შენახვის ადგილის შესახებ. 

გთხოვთ, ერთი თვის ვადაში უზრუნველყოთ დაზუსტებული/დამატებითი ინფორმაციის 
წარმოდგენა სამინისტროში. აღნიშნული შენიშვნების გათვალისწინებით დაზუსტებული 



ინფორმაციის წარმოდგენამდე სამინისტრო მოკლებულია შესაძლებლობას გასცეს 
გარემოსდაცვითი გადაწყვეტილება.

დამატებით გიგზავნით ადმინისტრაციული წარმოების ფარგლებში არასამთავრობო 
ორგანიზაცია ,,მწვანე ალტერნატივას” მიერ წარმოდგენილ შენიშვნებსა და მოსაზრებებს. 

პატივისცემით,

ნინო თანდილაშვილი

მინისტრის მოადგილე

